
Usmjeriti izbore na rješenja,
umjesto na širenje straha
Suverenitet  i  teritorijalni  integritet  Bosne  i  Hercegovine
zagarantirani su Dejtonskim mirovnim sporazumom i međunarodnim
pravom. Besmisleno je i bespredmetno da ih političari i dalje
osporavaju, piše visoki predstavnik Valentin Inzko u komentaru
objavljenom u današnjem Dnevnom avazu i Nezavisnim novinama.

„U Ustavu se apsolutno jasno kaže da su Republika Srpska i
Federacija, kao dva entiteta, dijelovi suverene države Bosne i
Hercegovine. Štaviše, Ustavom se ne dozvoljava odcjepljenje ni
jednom entitetu. Ta činjenica nije predmet istorijske debate,“
piše visoki predstavnik.

Naglasio  je  da  se  sljedeći  izbori  ne  dobijaju  i  ne  gube
praznim  obećanjima  o  odcjepljenju  niti  jeftinim  pokušajima
konfrontacije  s  međunarodnom  zajednicom  i  drugim  etničkim
grupama. Ovi izbori se dobijaju i gube na osnovu toga ko može
donijeti  stvarne  promjene  koje  građani  ove  zemlje  žele:
iskorijeniti  korupciju,  omogućiti  jednak  pristup  radnim
mjestima i pružiti nadu u dostojanstven i bolji život za njih.

Visoki predstavnik upozorio je da je „prošlo vrijeme jeftinih
trikova  koji  imaju  za  cilj  podizanje  tenzija  i  skretanje
pažnje sa stvarnih izazova s kojima se ova zemlja suočava.“

„Pozivam građane da iskoriste predizborni period i same izbore
kako bi od izabranih lidera tražili odgovornost,“ piše on. „To
znači izbore zasnovane na stvarnim problemima, ne na strahu.“

Kliknite ovdje za puni tekst članka visokog predstavnika.

